
Shri Bhagavannama Ratnavali

શ્રીભગવન્નામરત્નાવલી

સ્વનામકીર્તનાદેવ સુલભં વ્રજવલ્લભમ્ ।
શુકશાસ્ત્રેશ્વરં કૃષ્ણમાશ્રયે જગતાં પતિમ્ ॥ ૧॥
પ્રથમસ્કન્ધે
આપન્નઃ સન્તૃતિ ઘોરાં યન્નામ વિવશો ગૃણન્ ।
તતઃ સદ્યો વિમુચ્યેત યદ્વિભેતિ સ્વયં ભયમ્ ॥ ૨॥
કુર્વાણા યત્ર કર્માણિ ભગવચ્છિક્ષયા સકૃત્ ।
ગૃણન્તિ ગુણનામાનિ કૃષ્ણસ્યાનુસ્મરન્તિ ચ ॥ ૩॥
સ વાગ્વિસર્ગો જનતાઘવિપ્લવો

યસ્મિન્ પ્રતિશ્લોકમબદ્ધવત્યપિ ।
નામાન્યનન્તસ્ય યશોઽઙ્કિતાનિ ય-

ચ્છૃણ્વન્તિ  ગાયન્તિ ગૃણન્તિ સાધવઃ ॥ ૪॥
નામાન્યનન્તસ્ય ગતત્રપઃ પઠન્

ગુણ્યાનિ ભદ્રાણિ કૃતાનિ ચ સ્મરન્ ।
ગાં પર્યટંસ્તુષ્ટમના ગતસ્પૃહો

કાલં પ્રતીક્ષન્ વિમદો વિમત્સરઃ ॥ ૫॥
ભક્ત્યાવેશ્ય મનો યસ્મિન્ વાચા યન્નામ કીર્તયન્ ।
ત્યજન્ કલેવરં યોગી મુચ્યતે કામકર્મભિઃ ॥ ૬॥
કુતઃ પુનર્ગણતો નામ તસ્ય

મહત્તમૈકાન્તપરાયણસ્ય ।
યોઽનન્તકીર્તિર્ભગવાનનન્તો 

મહાગુણત્વાદ્યમનન્તમાહુઃ  ॥ ૭॥
દ્વિતીયસ્કન્ધે
એતન્નિર્વિદ્યમાનાનામિચ્છતામકુસોભયમ્   ।

શ્રીભગવન્નામરત્નાવલી

યોગિનાં નૃપ નિર્ણીતં હરેર્નામાનુકીર્તનમ્ ॥ ૮॥
શ્વવિડરાહોષ્ટ્રખરૈઃ સમ્મિતઃ પુરુષઃ પશુઃ ।
ન યત્કર્ણપથોપેતં જાતુ નામ ગદાભૃતઃ ॥ ૯॥
તદશ્મસારં હૃદયં બતેદં યદ્ગૃહ્યમાણે  હરિનામધેયે ।
ન વિક્રિયેતાથ મુખે વિકાસો નેત્રે જલં ગાત્રરુહેષુ હર્ષઃ ॥ ૧૦॥
યત્કીર્તનં યત્સ્મરણં યદીક્ષણં યદ્વન્દનં યચ્છ્ર્વણં   યદહણમ્ ।
લોકસ્ય સદ્યો વિધુનોતિ કિલ્બિષં તસ્મૈ સુભદ્રશ્રવસે નમો નમઃ ॥ ૧૧॥
અન્તઃપરસ્યુરુબલેન ગૃહીતપાદો

ગ્રાહેણ યૂથપતિરમ્બુજહસ્ત આર્તઃ ।
આહેદમાદિપુરુષાખિલલોકનાથ-

તીર્થશ્રવશ્રવણમઙ્ગલનામધેય  ॥ ૧૨॥
ધન્વન્તરિશ્ચ ભગવાન્ સ્વયમેવ કીર્તિ  -

ર્નામ્ના નૃણાં પુરુરુજાં રુજ આશુ હન્તિ ।
યજ્ઞે ચ ભાગમમૃતાયુરવાવરુન્ધે

આયુશ્ચ વેદમનુશાસ્ત્યવતીર્ય લોકે ॥ ૧૩॥
તૃતીયસ્કન્ધે -
યસ્યાવતારગુણકર્મવિડમ્બનાનિ

નામાનિ યેઽસુવિગમે વિવશા ગૃણન્તિ ।
તેઽનેકજન્મશમલં સહસૈવ હિત્વા

સંયાન્ત્યપાવૃતમૃતં તમજં પ્રપદ્યે ॥ ૧૪॥
ભૂતેષુ મદ્ભાવનયા સત્ત્વેનાસઙ્ગમેન  ચ ।
આધ્યાત્મિકાનુશ્રવણાન્નામસઙ્કીર્તનાઞ્ચ મે ॥ ૧૫॥
યન્નામધેયશ્રવણાનુકીર્તનાત્

યત્પ્રહ્વણાદ્યત્સ્મરણાદપિ ક્વચિત્ ।
શ્વાદોઽપિ સદ્યઃ સવનાય કલ્પતે

કુતઃ પુનસ્તે ભગવન્નુ દર્શનાત્ ॥ ૧૬॥
અહો બત શ્વપચોઽતો ગરીયાન્

યજ્જિહ્વાગ્રે વર્તતે નામ તુભ્યમ્ ।
તેપુસ્તપસ્તે જુહુવુઃ સસ્નુરાર્યા

બ્રહ્માનૂ ચુર્નામ ગૃણન્તિ યે તે ॥ ૧૭॥
ચતુર્થસ્કન્ધે
સ પ્રસીદ ત્વમસ્માકમાકાઙ્ક્ષતાં

દર્શનં સમ્પરિભ્રષ્ટસત્કર્મણામ્ ।
કીર્ત્યમાને નૃભિર્નામ્નિ યજ્ઞેશ તે

યજ્ઞવિઘ્નાઃ ક્ષયં યાન્તિ તસ્મૈ નમઃ ॥ ૧૮॥
ઔત્તાનપાદ ભગવાંસ્તવ શાર્ઙ્ગધન્વા

દેવઃ ક્ષિણોત્વવનતાર્તિહરો   વિપક્ષાન્ ।
યન્નામધેયમભિધાય નિશમ્ય વાદ્ધા

લોકોઽઞ્જસા તરતિ દુસ્તરમઙ્ગ  મૃત્યુમ્ ॥ ૨૯॥
પઞ્ચમસ્કન્ધે -
નૈવંવિધઃ પુરુષકાર ઉરુક્રમસ્ય

પુંસાં તદઙ્ઘ્રિરજસા  જિતષડ્ગુણાનામ્ ।
ચિત્રં વિદૂરવિગતઃ સકૃદાદદીત

યન્નામધેયમધુના સ જહાતિ બન્ધમ્ ॥ ૨૦॥
અથ કથઞ્ચિત્ સ્ખલનચલનક્ષુધાપતનજૃમ્ભણદુરવસ્થાનાદિષુ
વિવશાનાં નઃ શ્રીમચ્ચરણારવિન્દસ્મરણાય જ્વરમરણદશાયામપિ
સકલકશ્મલનિરસનાનિ તવ ગુણકૃતનામધેયાનિ વચનગોચરાણિ
ભવન્તુ ।
યસ્ય હ વાહ ક્ષુતપતનપ્રસ્ખલનાદિષુ સકૃન્નામાભિગૃણન્ પુરુષઃ
કર્મબન્ધનમઞ્જસા વિધુનોતિ ।
યસ્ય હ વૈ પ્રતિબાધનં ત્વિહ મુમુક્ષવોઽન્યથૈવોપલભન્તે ।
યન્નામ શ્રુતમનુકીર્તયેદકસ્મા-

દાર્તો યદિ પતિતઃ પ્રલમ્ભનાદ્વા ।
હન્ત્યંહઃ સપદિ નૃણામશેષમન્યં

કં શેષાદ્ભગવત આશ્રયેન્મુમુક્ષુઃ ॥ ૨૧॥
ષષ્ઠસ્કન્ધે
દૂરે ક્રીડનકાસક્તં પુત્રં નારાયણાહ્વયમ્ ।
પ્લાવિતેન સ્વરેણોચ્ચૈરાજુહાવાકુલેન્દ્રિયઃ ॥ ૨૨॥
નિશમ્ય મ્રિયમાણસ્ય મુખતો હરિકીર્તનમ્ ।

ભર્તુર્નામ મહારાજ પાર્ષદાઃ સહસાપતન્ ॥ ૨૩॥
અયં હિ કૃતનિર્વેશો જન્મકોટ્યંહસામપિ ।
યદ્વયાજહાર વિવશો નામ સ્વસ્ત્યયનં હરેઃ ॥ ૨૪॥
એતેનૈવ હ્યઘોનસ્ય કૃતં સ્યાદઘનિષ્કૃતમ્ ।
યદા નારાયણાયેતિ જગાદ ચતુરક્ષરમ્ ॥ ૨૫॥
સ્તેનઃ સુરાપો મિત્રધ્રુક્ બ્રહ્મહા ગુરુતલ્પગઃ ।
સ્ત્રીરાજપિતૃગોહન્તા યે ચ પાતકિનોઽપરે ॥ ૨૬॥
સર્વેષામપ્યઘવતામિદમેવ સુનિષ્કૃતમ્ ।
નામવ્યાહરણં વિષ્ણોર્યતસ્તદ્વિષયા મતિઃ ॥ ૨૭॥
ન નિષ્કૃતૈરુદિતૈર્બહ્મવાદિભિ-

સ્તથા હિ શુધ્યત્યઘવાન્ વ્રતાદિભિઃ ।
યથા હરેર્નામપદૈરુદાહૃતૈ-

સ્તદુત્તમશ્લોકગુણોપલમ્ભકમ્ ॥ ૨૮॥
નૈકાન્તિકં તદ્ધિ કૃતેઽઘનિષ્કૃતે

મનઃ પુનર્વાવતિ ચેદસત્પથે ।
તત્કર્મનિર્હારમભીપ્સતાં હરે-
ર્ગુણાનુવાદઃ ખલુ સત્ત્વભાવનઃ ॥ ૨૯॥
અથૈનં માપનયત કૃતાશેષાઘનિષ્કૃતિમ્  ।
યદસૌ ભગવન્નામ મ્રિયમાણઃ સમગ્રહીત ॥ ૩૦॥
સાઙ્કેત્યં પારિહાસ્યં વા સ્તોભં હેલનમેવ દા ।
વૈકુણ્ઠનામગ્રહણમશેષાઘહરં વિદુઃ ॥ ૩૧॥
પતિતઃ સ્ખલિતો ભગ્નઃ સન્દષ્ટસ્તપ્ત આહતઃ ।
હરિરિત્યવશેનાહ પુમાન્નાર્હતિ યાતનાઃ ॥ ૩૨॥
અજ્ઞાનાદથ વા જ્ઞાનાદુત્તમશ્લોકનામ યત્ ।
સઙ્કીર્તિતમઘં   પુંસો દહત્યેધો યથાનલઃ ॥ ૩૩॥
યથાગદં વીર્યતમમુપયુક્તં યદૃચ્છયા ।
અજાનતોઽપ્યાત્મગુણં કુર્યાન્મન્ત્રોઽપ્યુદાહૃતઃ ॥ ૩૪॥
અન્યથા મ્રિયમાણસ્ય નાશુચેર્વૃષલીપતેઃ ।

વૈકુણ્ઠનામગ્રહણં જિહ્વા વક્તુમિહાર્હતિ ॥ ૩૫॥
ક્વ ચાહં કિતવઃ પાપઃ બ્રહ્મઘ્નો નિરપત્રપઃ ।
ક્વચ નારાયણેત્યેતદ્ભગવન્નામ મઙ્ગલમ્  ॥ ૩૬॥
એવં સ વિષ્ઠાવિતસર્વધર્મોં

દાસ્યાઃ પતિઃ પતિતો ગર્હ્યકર્મા ।
નિપાત્યમાનો નિરયે હતવ્રતઃ

સદ્યો વિમુક્તો ભગવન્નામ ગૃહ્ણન્ ॥ ૩૭॥
નાતઃ પરં કર્મનિબન્ધકૃન્તનં

મુમુક્ષતાં તીર્થપદાનુકીર્તનાત્ ।
ન યત્પુનઃ કર્મસુ સજ્જતે મનો

રજસ્તમોભ્યાં કલિલં તદન્યથા ॥ ૩૮॥
નામોચ્ચારણમાહાત્મ્યં હરેઃ પશ્યત પુત્રકાઃ ।
અજામિલોઽપિ યેનૈવ મૃત્યુપાશાદમુચ્યત ॥ ૩૯॥
એતાવતાલમઘનિર્હરણાય પુંસાં

સઙ્કીર્તનં ભગવતો ગુણકર્મનામ્નામ્ ।
આકૃશ્ય પુત્રમઘવાન્ સદજામિલોઽપિ

નારાયણેતિ મ્રિયમાણ ઉપૈતિ મુક્તિમ્ ॥ ૪૦॥
જિહ્વા ન વક્તિ ભગવન્ ગુણનામધેયં

ચેતશ્ચ ન સ્મરતિ તચ્ચરણારવિન્દમ્ ।
કૃષ્ણાય નો નમતિ યચ્છિર એકદાપિ

તાનાનયધ્વમસતોઽકૃતવિષ્ણુકૃત્યાન્ ॥ ૪૧॥
સર્વાપદ્ભ્યો હરેર્નામરૂપયાનાયુધાનિ નઃ ।
બુદ્ધીન્દ્રિયમનઃપ્રાણાન્ પાન્તુ પાર્ષદભૂષણાઃ ॥ ૪૨॥
બ્રહ્મહા પિતૃહા ગોઘ્નો માતૃહાચાર્યહાઘવાન્ ।
શ્વાદઃ પુલ્કસકો વાપિ મુચ્યેરન્ યસ્ય કીર્તનાત્ ॥ ૪૩॥
ન હિ ભગવન્નઘટિતં ત્વદર્શનાન્નૃર્ણામખિલપાપક્ષયઃ ।
યન્નામ્નઃ સકુચ્છ્રવણાત્  પુલ્કસોઽપિ મુચ્યેત સંસારાત્ ॥ ૪૪॥
સપ્તમસ્કન્ધે
યદા ગ્રહગ્રસ્ત ઇવ ક્વચિદ્ધસ-

ત્યાક્રન્દતે ધ્યાયતિ વન્દતે જનમ્ ।
મુહુશ્ચ સંવક્તિ હરે જગત્પતે

નારાયણેત્યાત્મરતિર્ગતત્રપઃ ॥ ૪૫॥
તદા પુમાન્ મુક્તસમસ્તબન્ધન-

સ્તદ્ભાવભાવાનુકૃતાશયાકૃતિઃ  ।
નિર્દગ્ધબીજાનુશયો મહીયસા

ભક્તિપ્રવાહેણ સમેત્યધોક્ષજમ્ ॥ ૪૬॥
અષ્ટમસ્કન્ધે
યજ્ઞેશ યજ્ઞપુરુષાચ્યુત તીર્થપાદ-

તીર્થશ્રવશ્રવણમઙ્ગલનામધેય  ।
આપન્નલોકવૃજિનોપશમોદયાદ્ય

શં નઃ કૃધીશ ભગવન્નસિ દીનનાથઃ ॥ ૪૭॥
મન્ત્રતસ્તન્ત્રતશ્છિદ્રં દેશકાલાર્હવસ્તુતઃ ।
સર્વં કરોતિ નિશ્છિદ્રં નામસઙ્ગીર્તનં  તદ ॥ ૪૮॥
નવમસ્કન્ધે
અજાનતા તે મહિમાનુભાવં

કૃતં મયાઘં ભવતઃ પ્રિયાણામ્ ।
વિધેહિ તસ્યાપચિતિં  વિધાત-

ર્મુચ્યેત યન્નામ્ન્યુદિતે નારકોઽપિ ॥ ૪૨॥
યન્નામશ્રુતિમાત્રેણ પુમાન્ ભવતિ નિર્મલઃ ।
તસ્ય તીર્થપદઃ કિં  વા દાસાનામવશિષ્યતે ॥ ૫૦॥
દશમસ્કન્ધે
શ‍ૃણ્વન્ ગૃણન્ સંસ્મરયંશ્ચ ચિન્તય-

ન્નામાનિ રૂપાણિ ચ મઙ્ગલાનિ  તે ।
ક્રિયાસુ યસ્ત્વચ્ચરણારવિન્દયો-

રાવિષ્ટચિત્તો ન ભવાય કલ્પતે ॥ ૫૧॥
ઉન્માદા યે હ્યપસ્મારા દેહપ્રાણેન્દ્રિયદ્રુહઃ ।
સર્વે નશ્યન્તુ તે વિષ્ણોર્નામગ્રહણભીરવઃ ॥ ૫૨॥
યન્નામ ગૃહ્ણન્નખિલાન્ શ્રોતૄનાત્માનમેવ ચ ।

સદ્યઃ પુનાતિ કિં  ભૂયસ્તસ્ય સ્પૃષ્ટઃ પદા હિ તે ॥ ૫૩॥
ઇતિ બ્રુવાણા વિરહાતુરા ભૃશં

વ્રજસ્ત્રિયઃ કૃષ્ણવિષક્તમાનસાઃ ।
વિસૃજ્ય લજ્જાં રુરુદુઃ સ્મ સુસ્વરં

ગોવિન્દ દામોદર માધવેતિ ॥ ૫૪॥
દેવદેવ જગન્નાથ પુણ્યશ્રવણકીર્તન ।
યદૂત્તમોત્તમશ્લોક નારાયણ નમોઽસ્તુ તે ॥ ૫૫॥
હે નાથ હે રમાનાથ વ્રજનાથાર્તિનાશન   ।
મગ્નમુદ્ધર ગોવિન્દ ગોકુલં વૃજિનાર્ણવે ॥ ૫૬॥
મનસો વૃત્તયો નઃ સ્યુઃ કૃષ્ણપાદામ્બુજાશ્રયાઃ ।
વાચાભિધાની નામ્નાં કાયસ્તત્પ્રહ્વણાદિષુ ॥ ૫૭॥
નારાયણ નમસ્તેઽસ્તુ શઙ્ખચક્રગદાધર  ।
દામોદરારવિન્દાક્ષ ગોવિન્દ ગરુડધ્વજ ॥ ૫૮॥
દેવદેવ જગન્નાથ ગોવિન્દ પુરુષોત્તમ ।
નારાયણ હૃષીકેશ પુણ્યશ્લોકાચ્યુતાવ્યય ॥ ૫૯॥
તીર્થં ચક્રે નૃપોનં યદજનિ યદુષુ સ્વઃસરિત્પાદશૌચં

વિદ્વદ્સ્નિગ્ધાઃ સ્વરૂપં યયુરજિતપરા શ્રીર્યદર્થેઽન્યયત્નઃ ।
યન્નામામઙ્ગલઘ્નં  શ્રુતમથ ગદિતં યત્કૃતો ગોત્રધર્મઃ

કૃષ્ણસ્યૈતન્ન ચિત્રં ક્ષિતિભરહરણં કાલચક્રાયુધસ્ય ॥ ૬૦॥
એકાદશસ્કન્ધે
શ‍ૃણ્વન્ સુભદ્રાણિ રથાઙ્ગપાણે -

ર્જન્માનિ કર્માણિ ચ યાનિ લોકે ।
ગીતાનિ નામાનિ તદર્થકાનિ

ગાયન્ વિલજ્જો વિચરેદસઙ્ગઃ  ॥ ૬૧॥
એવં વ્રતઃ સ્વપ્રિયનામકીર્ત્યા

જાતાનુરાગો દુતચિત્ત ઉચ્ચૈઃ ।
હસત્યસૌ રોદિતિ રૌતિ ગાય-

ત્યુન્માદવન્નૃત્યતિ લોકબાહ્યઃ ॥ ૬૨॥
કલિં  સભાજયન્ત્યાર્યા ગુણજ્ઞાઃ સારભાગિનઃ ।

યત્ર સઙ્કીર્તનેનૈવ સર્વસ્વાર્થો હિ લભ્યતે ॥ ૬૩॥
કાંશ્ચિન્મમાનુધ્યાનેન નામસઙ્કીર્તનાદિભિઃ ।
યોગેશ્વરાનુવૃત્ત્યા વા હન્યાદશુભદાન્ શુભૈઃ ॥ ૬૪॥
દ્વાદશસ્કન્ધે -
યન્નામધેયં મ્રિયમાણ આતુરઃ

પતન્ સ્ખલન્ વા વિવશો ગૃણન્ પુમાન્ ।
વિમુક્તકર્માર્ગલ ઉત્તમાં ગતિં

પ્રાપ્નોતિ યક્ષ્યન્તિ ન તં કલૌ જનાઃ ॥ ૬૫॥
કલેર્દોષનિધે રાજન્નસ્તિ હ્યેકો મહાન્ ગુણઃ ।
કીર્તનાદેવ કૃષ્ણસ્ય મુક્તબન્ધઃ પરં બ્રજેત્ ॥ ૬૬॥
કૃતે યદ્ધયાયતો વિષ્ણું ત્રેતાયાં યજતો મખૈઃ ।
દ્વાપરે પરિચર્યાયાં કલૌ તદ્ધરિકીર્તનાત્ ॥ ૬૭॥
શ્રીકૃષ્ણ કૃષ્ણસખ વૃષ્ણિવૃષાવનિધુ-

ગ્રાજન્યવંશદહનાનપવર્ગવીર્ય ।
ગોવિન્દ ગોપવનિતાવ્રજભૃત્યગીત-

તીર્થશ્રવ શ્રવણમઙ્ગલ  પાહિ ભૃત્યાન્ ॥ ૬૮॥
નામરત્નાવલીમેતાં કણ્ઠે ધૃત્વા રમાપતેઃ ।
તદ્દર્શનાર્હો ભવતિ ભક્તિપૂતઃ પુમાનિહ ॥ ૬૯॥
ઇતિ શ્રીભગવનામાવલી સમ્પૂર્ણા ।

